AMEA Fəlsəfə, Sosiologiya və Hüquq institutunun baş elmi işçisi, fəlsəfə elmləri doktoru Aydın Əlizadənin Zərqanayeva İradənin “Əbu Həmid Qəzalinin fəlsəfi-etik görüşləri” adlı dissertasiya işinə verilmiş 

TƏNQİDİ RƏYİ

Dissertasiya işi görkəmli ortaəsr mütəfəkkiri Əbu Həmid Qəzalinin yaradıcılığının fəlsəfi aspektlərinə həsr olunmuşdur . İşin strukturu giriş, 3 fəsil, 8 paraqraf, nəticə və ədəbiyyat siyahısından ibarətdir. 
Giriş hissəsində müəllif işin aktuallığı, yeniliyi, işlənmə dərəcəsi, tətbiq edilmə dərəcəsindən bəhs etmişdir. Dissertasiyanın birinci bölümü “Əbu Həmid Qəzalinin şəxsiyyəti və elmi fəaliyyəti: tarixə daha bir nəzər” adlanır.   Burada  müəllif  Əbu Həmid Qəzalinin kimliyini, onun yaşamı ilə bağlı olan tarixi olayları açıqlamışdır. İkinci fəsil “Qəzalinin fəlsəfi sisteminin əsasları” adlanır. Burada filosofun fəlsəfi baxışlarının təməl prinsipləri araşdırılmışdır, varlıq və idrak kateqoriyalarından söhbət açılmışdır. Üçüncü fəsil “Qəzalinin etik görüşləri” adlanır. Burada onun fəlsəfəfində önəmli yer tutan əxlaq problemlərinin fəlsəfi məqamları araşdırılmışdır. 
Dissertasiyanın üstün cəhətləri ilə birlikdə tənqidi məqamları da vardır:
1. 2-ci fəsilin 1-ci paraqrafında (başlıqlarda) fəlsəfə fəlsəfənin əsası kimi təqdim edilmişdir. Halbuki bir fənn eyni fənnin əsasını təşkil edə bilməz.
2. İkinci bölümdə Qəzali fəlsəfəsinin əsasları kimi yalnız idrak, varlıq, din və təsəvvüfa diqqət edilmişdir. Lakin onun fəlsəfəsinin çox mühüm əsası olan antik və xristian düşüncəsi əks olunmamışdır. Ümumiyyətlə Qəzalinin dünyagörüşündə olan işdə qeyri-islami təmayüllər haqqında əsaslı tədqiqat aparılmamışdır. Halbuki Qəzali həm də dünya fəlsəfi irsinun nümayəndəsidir. Məsələn “Fəlsəfəçilərin təkzib edilməsi” əsərində o məhz antik və xristian fəlsəfi üsulları ilə fəlsəfəçiləri təkzib etmək cəhdini etmişdir.
3. Dissertrasiyada Qəzali irsinin Azərbaycanın elmi-fəlsəfi həyatı və tarixinə az yer verilmişdir. Bir dənə də olsun paraqraf  bu məsələyə ayrılmamışdır. Həmdə onun irsi Azərbaycanda olan sufi təriqətlərində necə təzahür olması göstərilməmişdir. 
4. Dissertasiyaya az sayda qərb tədqiqatları cəlb olunmuşdur. Halbuki çağdaş dönəmimizdə elm daha çox Qərb ölkələrində inkişaf edir. Verilmiş xarici ədəbiyyat isə yeni deyil, köhnəlmişdir.
5. Tədqiqatın yeniliyi yetərincə sübuta yetirilməmişdir.  Qəzalinin yaradıcılığının həm fəlsəfi, həm də etik aspektləri artıq min ilə yaxın bütün dünyada öyrənilmişdir, bu barədə şoxlu araşdırmalar vardır. Dissertasiya müəllifi konkret olaraq onun işinin nəyi başqa tədqiqatlardan fərqləndyini izah etməmişdir.
6. Dissertasiyanın 1-ci bölümündə Qəzalinin kimliyi, yaşamı, əsərləri haqqında ümumi bilğilərə həddən artıq çox yer verilmişdir. Bütün bunları oxucu ensiklopedik kitablarda da oxuya bilər, dissertasiyada bunlara bu qədər çox yer verilməsi məqsədə uyğun deyil. İşin məqsədi fəlsəfi-etik baxışların təhlili olduğu halda, 1-ci fəsil dəmək olar ki bu problemə aid deyil. 
